КОМИ РЕСПУБЛИКАСА ИНФОРМАТИЗАЦИЯ ДА СВЯЗЬ КОМИТЕТ ЙЫЛЫСЬ ПОЛОЖЕНИЕ

I. Панас
1. Коми Республикаса информатизация да связь комитет (водзӧ - Комитет) лоӧ Коми Республикаса олöмö пöртысь власьт органöн, коді лӧсьӧдӧ да збыльмӧдӧ информатизация, связь юкӧнын канму политика, ладмӧдӧ нормативнӧй инӧда удж, сетӧ канму да муниципальнӧй услугаяс, веськӧдлӧ тайӧ туйвизьяс серти Коми Республикаса олöмö пöртысь власьт органъяслöн уджӧн.
2.  Комитет аслас уджын мыджсьö Россия Федерацияса Оланподув, федеральнöй оланподув оланпасъяс, федеральнöй оланпасъяс, Россия Федерацияса нормативнöй инöда актъяс, Коми Республикаса Оланподув, Коми Республикаса оланпасъяс, Коми Республикаса нормативнӧй инöда актъяс, а сідзжö тайö Положение вылö.
3. Комитет збыльмӧдö ассьыс уджсö кыдзи веськыда, сідзи и федеральнöй олöмö пöртысь власьт органъяскöд,  Коми Республикаса  олöмö пöртысь власьт органъяскöд, Коми Республикаса канму органъяскöд, Коми Республикаын меставывса асвеськöдлан органъяскöд, общественнöй ӧтувъяскöд да мукöд организациякöд йитöдын. 
4. Комитет могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ.
5. Комитет лоö юридическöй кывкутысьöн, сылöн эм печать Коми Республикаса канму канпасӧн да ас нимӧн коми да роч кывъяс вылын, мукӧд сикас печать, штамп да урчитӧм образеца бланок, Россия Федерацияса оланпастэчас серти восьтӧм тшӧтъяс. 
6. Комитет пӧртӧ олӧмӧ информатизация да связь юкӧнын Коми Республикаса канму учреждениеяс серти учредительлысь уджъяс да уджмогъяс.
7. Комитетлӧн меститчанін (юридическӧй инпас): Сыктывкар.

II. Шöр могъяс
8. Комитет уджлӧн шӧр могъяс:
1) сетны позянлун олысьяслы, Коми Республикаса олöмö пöртысь власьт органъяслы, Коми Республикаын меставывса асвеськöдлан органъяслы, Коми Республикаса канму учреждениеяслы, Коми Республикаын муниципальнӧй учреждениеяслы, мукӧд организациялы вӧдитчыны связь услугаясӧн, юӧртан ресурсъясӧн да юӧра йитӧдъясӧн;
2) кыпӧдны Коми Республика мутасын канму да муниципальнӧй услугаяслысь сетанногсӧ да сыын судзсянлунсӧ;
3) сетны отсӧг Коми Республика мутасын бур юӧртан технологияяс пыртӧмын, сы лыдын Коми Республикаын электроннӧя веськӧдлан система сӧвмӧдӧмын;
4) лӧсьӧдны Коми Республика мутасын юӧрӧн могмӧдан общество сӧвмӧдӧм вылӧ условиеяс.

Коми Республикаса Веськӧдлан котырлӧн
2012 во лӧддза-номъя тӧлысь
20 лунся 255 №-а шуӧмысь юкӧн

